ಫ್ಯಾಕ್ಟ್‌ ಶೀಟ್‌
ಅಮೆರಿಕ ಹಾಗೂ ಭಾರತ: ಉದ್ಯಮ ಸಹಕಾರ ಹಾಗೂ ರಕ್ಷಣಾ ತಂತ್ರಜ್ಞಾನದೊಂದಿಗೆ ಆರ್ಥಿಕ ಸಾಬಲ್ಯ  
ಜಗತ್ತಿನ ಎರಡು ದೊಡ್ಡ ಪ್ರಜಾಪ್ರಭುತ್ವಗಳಾಗಿರುವ ಅಮೆರಿಕ ಹಾಗೂ ಭಾರತ ದೇಶಗಳು ಇಂಡೊ ಪೆಸಿಫಿಕ್ ಪ್ರದೇಶದಲ್ಲಿ ನಮ್ಮ ನಾಗರಿಕರ ಸುರಕ್ಷೆ ಹಾಗೂ ಸ್ಥಿರತೆಯನ್ನು ಒದಗಿಸುವ ಹಾಗೂ ಕಾಯುವ ಹೊಣೆ ಹೊಂದಿವೆ. ಮಾನವ ಜನಾಂಗದ ಏಳಿಗೆಗೆ ಉತ್ತಮ ಕೊಡುಗೆಗಳನ್ನು ಕೊಟ್ಟಿರುವ ಭವ್ಯ ಹಿನ್ನೆಲೆ ಹೊಂದಿರುವ ಎರಡೂ ದೇಶಗಳು ಬಾಹ್ಯ ಒತ್ತಡಗಳಿಂದ ನಮ್ಮ ಪ್ರಾದೇಶಿಕ ಅಖಂಡತೆಯನ್ನು ಹಾಗೂ ಸಾರ್ವಭೌಮತ್ವವನ್ನು ಕಾಪಾಡಲು ಕರ್ತವ್ಯಬದ್ಧವಾಗಿದ್ದೇವೆ. ಉದ್ಯಮಶೀಲ ದೇಶಗಳಾಗಿ ಸಮೃದ್ಧಿ ಮತ್ತು ಅಭಿವೃದ್ಧಿಗೆ ಭದ್ರತೆಯೇ ಮೂಲ ಎಂಬುದಕ್ಕೆ ಬದ್ಧವಾಗಿದ್ದೇವೆ. 
· ಏರೋ ಇಂಡಿಯಾ 2021ರಲ್ಲಿ ಅಮೆರಿಕದ ಭಾಗವಹಿಸುವಿಕೆಯು ಭಾರತ ಮತ್ತು ಅಮೆರಿಕ ಇಂಡೋ ಪೆಸಿಫಿಕ್ ವಲಯದಲ್ಲಿ ಮಾಡಿಕೊಂಡಿರುವ ರಕ್ಷಣಾ ಸಹಭಾಗಿತ್ವಕ್ಕೆ ತೋರುವ ಬದ್ಧತೆಯಾಗಿದೆ. ನಮ್ಮ ಸುರಕ್ಷಾ ಸಂಬಂಧಗಳು ಭಾರತದ ರಕ್ಷಣಾ ಗುರಿಗಳನ್ನು ಮುನ್ನಡೆಸುವುದರೊಂದಿಗೆ ಅಮೆರಿಕದ ಜತೆಗೂಡಿ ಕೆಲಸ ಮಾಡುವ ಸಾಧ್ಯತೆಗಳನ್ನು ಹೆಚ್ಚಿಸುತ್ತದೆ. ನಮ್ಮ ಎರಡೂ ರಕ್ಷಣಾ ಪಡೆಗಳ ಕಾರ್ಯ ಚಾಲನಾ ಸಹಭಾಗಿತ್ವವನ್ನು ಹೆಚ್ಚು ಸಮರ್ಥ ಹಾಗೂ ದಕ್ಷ ಆಗಿಸುವುದರ ಜೊತೆಗೆ ದೃಢ ಫಲಿತಾಂಶಗಳನ್ನ ನೀಡಲು ಪೂರಕವಾಗುತ್ತದೆ.   
· 2016 ರಲ್ಲಿ ಅಮೆರಿಕನ್ ಕಾಂಗ್ರೆಸ್ ಭಾರತವನ್ನು ಪ್ರಮುಖ ರಕ್ಷಣಾ ಪಾಲುದಾರ ಎಂದು ಗುರುತಿಸಿತು. ಇದು ಭಾರತಕ್ಕೆ ಮಾತ್ರವೇ ದಕ್ಕಿರುವ ವಿಶೇಷ ಮಾನ್ಯತೆಯಾಗಿದೆ. ಇಂಡೊ ಪೆಸಿಫಿಕ್ ಪ್ರದೇಶದಲ್ಲಿ ಅಮೆರಿಕಾದ ರಕ್ಷಣಾ ಕಾರ್ಯತಂತ್ರದಲ್ಲಿ ಭಾರತಕ್ಕಿರುವ ವಿಶೇಷ ಸ್ಥಾನಮಾನ, ಹಾಗೂ ಅತ್ಯಾಧುನಿಕ ಸೂಕ್ಶ್ಮ ರಕ್ಷಣಾ ತಂತ್ರಜ್ಞಾನಕ್ಕೆ ಭಾರತಕ್ಕೆ ಇರುವ ಮುಕ್ತ ಪ್ರವೇಶಿಕೆಯನ್ನು ಇದು ಎತ್ತಿ ಹಿಡಿಯುತ್ತದೆ. 
· ಇತ್ತೀಚಿನ ವರ್ಷಗಳಲ್ಲಿ ಭಾರತ ಮತ್ತು ಅಮೆರಿಕ ರಕ್ಷಣಾ ವಲಯದಲ್ಲಿ ಔದ್ಯಮಿಕ ಸಹಭಾಗಿತ್ವವನ್ನು ಸಾಕಷ್ಟು ವರ್ಧಿಸಿಕೊಂಡಿವೆ. ಉಭಯ ದೇಶಗಳನ್ನು ಸುರಕ್ಷಿತವಾಗಿಡಲು ಉತ್ತಮ ಪರಿಕರಗಳು ಹಾಗೂ ವೇದಿಕೆಗಳನ್ನು ಹೊಂದಲು ಇದು ಅವಶ್ಯಕ. ಅಮೆರಿಕದ ರಕ್ಷಣಾ ಉದ್ಯಮವು ಭಾರತದೊಂದಿಗೆ ಜಂಟಿ ಸಂಶೋಧನೆ, ಉತ್ಪಾದನೆ ಹಾಗೂ ರಕ್ಷಣಾ ಸಾಮಗ್ರಿಗಳ ಮಾರಾಟವನ್ನು ಹೆಚ್ಚಿಸಿದ್ದು, ಇದರ ಫಲವಾಗಿ ಭಾರತದ ರಕ್ಷಣಾ ಸಾಮರ್ಥ್ಯವು ದೇಶದ ಹಿತಾಸಕ್ತಿಯನ್ನು ಕಾಪಾಡಲು ಸಾಧ್ಯವಾಗಿದೆ. ನಮ್ಮಲ್ಲಿ ಇರುವ ಪ್ರತಿಭೆ ಹಾಗೂ ಸಂಪನ್ಮೂಲಗಳನ್ನು ಮತ್ತು ರಕ್ಷಣಾ ತಂತ್ರಜ್ಞಾನಗಳನ್ನು ಹಂಚಿಕೊಳ್ಳುತ್ತಾ ನಿಯಮಾಧಾರಿತ ಆಂತರ್ರಾಷ್ಟ್ರೀಯ ಕ್ರಮಕ್ಕೆ ಬದ್ಧವಾಗಿರಲು ಅನುಕೂಲಕರವಾಗಿದೆ.    
· ಅಮೆರಿಕ ಹಾಗೂ ಭಾರತದ ನಡುವೆ ಉತ್ತಮಗೊಳ್ಳುತ್ತಿರುವ ರಕ್ಷಣಾ ಒಪ್ಪಂದವು ಎರಡು ದೇಶಗಳ ರಕ್ಷಣಾ ಪಡೆಗಳ ನಡುವೆ ಮಾಹಿತಿ ಹಾಗೂ ಉಪಕರಣಗಳ ವರ್ಗಾವಣೆಗೆ ಅನುಕೂಲವಾಗುವಂತೆ ಮಾಡಿಕೊಳ್ಳಲಾಗಿರುವ ಒಪ್ಪಂದಗಳ ದೃಢ ತಳಹದಿಯ ಮೇಲೆ ನಿಂತಿದೆ. 2016 ರಲ್ಲಿ ಮಾಡಿಕೊಳ್ಳಲಾದ Logistics Exchange Memorandum of Agreement (LEMOA) ಒಪ್ಪಂದವು ಸಾಮಗ್ರಿ ಹಾಗೂ ಸರಬರಾಜು ವಿಧಾನವು ಶೀಘ್ರವಾಗಿ ಆಗುವಂತೆ ಅನುವು ಮಾಡಿಕೊಡುತ್ತದೆ.    
ಮತ್ತು ಮೊದಲ 2+2 ಮಂತ್ರಿಗಳ ಭೇಟಿ 2018ರಲ್ಲಿ ನಡೆದಾಗ ಆದ Communications Compatibility and Security Agreement (COMCASA) ಒಪ್ಪಂದವು  ಮಾಹಿತಿ ರಕ್ಷಣಾ ಸಲಕರಣೆಗಳು ಹಾಗೂ ಎರಡೂ ದೇಶಗಳ ನಡುವೆ ನಡೆಯುವ ಗೂಢ ಸಂವಹನವನ್ನು ಕೂಡ ಹಂಚಿಕೊಳ್ಳಲು ಅನುಕೂಲಕರವಾಗಿದೆ. 2002 ರಲ್ಲಿ ಮಾಡಿಕೊಳ್ಳಲಾದ General Security of Military Information Agreement (GSOMIA) ಅನ್ನು 2019 ರಲ್ಲಿ ಉತ್ತಮಗೊಳಿಸಿ Industrial Security Annex (ISA)ಗೆ ಸಹಿ ಮಾಡಲಾಯಿತು. ಇದರಲ್ಲಿ  ಎರಡೂ ಸರ್ಕಾರಗಳಿಗೆ ಸೇರಿದ ಸೂಕ್ಷ್ಮ ಸರ್ಕಾರಿ ವಿಷಯಗಳನ್ನು ಎರಡೂ ದೇಶಗಳ ಉದ್ಯಮಗಳೊಂದಿಗೆ ಹಂಚಿಕೊಳ್ಳಲು ಶಿಷ್ಟಾಚಾರಗಳನ್ನು ಮಾಡಿಕೊಳ್ಳಲಾಯಿತು. ಇತ್ತೀಚೆಗೆ ಅಕ್ಟೋಬರ್ 2020 ರಲ್ಲಿ ಎರಡೂ ದೇಶಗಳು ಜಿಯೋ ಸ್ಪೇಷಿಯಲ್  ಮಾಹಿತಿಯನ್ನು ಹಂಚಿಕೊಳ್ಳಲು ಅನುಕೂಲವಾಗುವಂತೆ Basic Exchange Cooperation Agreement (BECA) ಅನ್ನು ಮಾಡಿಕೊಳ್ಳಲಾಯಿತು. ಈ ಒಪ್ಪಂದಗಳು ಅಮೆರಿಕ ಮತ್ತು ಭಾರತದ ರಕ್ಷಣಾ ಸಂಸ್ಥೆಗಳ ನಡುವೆ ಉತ್ತಮ ಬಾಂಧವ್ಯ ಹಾಗೂ ಕಾರ್ಯತತ್ಪರತೆಗೆ ಅನುವು ಮಾಡಿಕೊಡುವಂಥವಾಗಿವೆ.

· ಭಾರತದ ರಕ್ಷಣಾ ಸಾಮರ್ಥ್ಯವನ್ನು ಹೆಚ್ಚಿಸುವತ್ತ ಹಾಗೂ ಇಂಡೊ ಪೆಸಿಫಿಕ್ ಪ್ರದೇಶದಲ್ಲಿ ಪ್ರಮುಖ ರಕ್ಷಣಾ ಸಹಭಾಗಿಯಾಗಿಸುವತ್ತ ನಮಗಿರುವ ಬದ್ಧತೆಯನ್ನು ಎತ್ತಿ ಹಿಡಿಯಲು ಅಮೆರಿಕ ತನ್ನ ರಕ್ಷಣಾ ತಂತ್ರಜ್ಞಾನ ಮತ್ತು ಅನುಭವವನ್ನು ಹೆಚ್ಚು ಹಂಚಿಕೊಳ್ಳುತ್ತಿದೆ. ಅಮೆರಿಕದ ಹಾಗೂ ಪಾಶ್ಚಿಮಾತ್ಯ ಯುದ್ಧೋಪಕರಣಗಳನ್ನು ಬಳಸುವುದರಿಂದ ಭಾರತದ ರಕ್ಷಣಾ ವ್ಯವಸ್ಥೆಯು ಹೆಚ್ಚು ದಕ್ಷವಾಗಿದ್ದು ಎರಡೂ ದೇಶಗಳ ನಡುವೆ ಉತ್ತಮ ಸಂವಹನ ಹಾಗೂ ನಿರ್ವಹಿಸುವಿಕೆ ಸಾಧ್ಯವಾಗಿದೆ.   
· ಭಾರತೀಯ ವಾಯುಪಡೆಯಲ್ಲಿ ಈಗ ಒಟ್ಟು 11 ಸಿ-17 ಗ್ಲೋಬ್ ಮಾಸ್ಟರ್ ಏರ್ ಕ್ರಾಫ್ಟ್ ಇದ್ದು ಈಗ ಅಮೆರಿಕವನ್ನು ಹೊರತುಪಡಿಸಿ ಬೇರೆ ದೇಶದಲ್ಲಿ ಇರುವ ಅತ್ಯಂತ ಹೆಚ್ಚಿನ ಸಂಖ್ಯೆಯ ವಿಮಾನವಾಗಿದೆ. ಈ ವಿಮಾನಗಳು ಸಿಬ್ಬಂದಿ ಹಾಗೂ ಉಪಕರಣಗಳನ್ನು ಅತ್ಯಂತ ಸುರಕ್ಷಿತವಾಗಿ ಮಿಲಿಟರಿ ಹಾಗೂ ಮಾನವೀಯ ಕಾರ್ಯನಿರ್ವಹಣೆಗೆ ಭಾರತದಾದ್ಯಂತ ಸಾಗಿಸಬಲ್ಲವು. 
· ಅಂತೆಯೇ ಭಾರತೀಯ ನೌಕಾದಳವು ಅಮೆರಿಕವನ್ನು ಹೊರತುಪಡಿಸಿ ಹೆಚ್ಚಿನ ಸಂಖ್ಯೆಯಲ್ಲಿ P-8 Poseidon ಹೊಂದಿರುವ ರಾಷ್ಟ್ರವಾಗಿದೆ. ಈ ವಿಮಾನವು ಸಬ್ ಮರೀನ್ ವಿರುದ್ಧದ ಯುದ್ಧ, ಮೇಲ್ಮೈ ಯುದ್ಧ ಹಾಗೂ ಶಿಪ್ಪಿಂಗ್ ಇಂಟರ‍್ಡಿಕ್ಶನ್ ನಲ್ಲಿ ವಿಶೇಷ ಕಾರ್ಯ ತತ್ಪರತೆಯನ್ನು ಹೊಂದಿದೆ. ಇಂಡೊ-ಪೆಸಿಫಿಕ್ ರಾಷ್ಟ್ರಗಳಾದ ಆಸ್ಟ್ರೇಲಿಯಾ, ದಕ್ಷಿಣ ಕೊರಿಯಾ, ನ್ಯೂಜಿಲೆಂಡ್ ಇತ್ಯಾದಿಗಳು P-8  ಅನ್ನು ಬಳಸುತ್ತಿದ್ದು ಅಥವಾ ಬಳಸುವ ಹಾದಿಯಲ್ಲಿದ್ದು ಆ ಪ್ರದೇಶದ ಜಲವಲಯದಲ್ಲಿ ಉತ್ತಮ ಸಹಕಾರ ಹೊಂದುವ ಮಾರ್ಗದಲ್ಲಿವೆ.  
· ಭಾರತೀಯ ಮಿಲಿಟರಿ ಅಮೆರಿಕನ್ ಮೂಲದ ಉಪಕರಣಗಳನ್ನು ಇನ್ನೂ ಹೆಚ್ಚಿನ ಸಂಖ್ಯೆಯಲ್ಲಿ ಪರಿಚಯಿಸಿದೆ. ಇದರಲ್ಲಿ C-130J Super Hercules ಸಾಗಣೆ ವಿಮಾನ, AH-64E Apache ಮತ್ತು CH-47 Chinook ದಾಳಿ ಹಾಗೂ ಸಾಗಣೆ ಹೆಲಿಕಾಪ್ಟರುಗಳು, M777 Ultra-Lightweight ಹವಿಟ್ಸರ್ ಹಾಗೂ ಆರ್ಟಿಲರಿ ಗನ್ ಗಳು ಸೇರಿವೆ. 
· ಔದ್ಯಮಿಕ ಸಹಯೋಗಗಳನ್ನು ವಿಸ್ತರಿಸಿ ಅಮೆರಿಕದ ರಕ್ಷಣಾ ಕಂಪನಿಗಳು ಭಾರತೀಯ ಉದ್ಯಮಗಳೊಂದಿಗೆ ಸಹಭಾಗಿತ್ವದಲ್ಲಿ ಜಾಗತಿಕ ಪೂರೈಕೆದಾರರ ಜಾಲ ಬಳಸಿ ಘಟಕಗಳನ್ನು ಅಭಿವೃದ್ಧಿ ಪಡಿಸಿ ಉತ್ಪಾದಿಸಲು ಅನುಕೂಲವಾಗಿದೆ. ಇದರ ಫಲವಾಗಿ ಬೋಯಿಂಗ್, ಜನರಲ್ ಎಲೆಕ್ಟ್ರಿಕ್, ಲಾಕ್‍ಹೀಡ್ ಮಾರ್ಟಿನ್, ಎಲ್3 ಹ್ಯಾರಿಸ್, ಮತ್ತು ರೇಥಿಯಾನ್ ಟೆಕ್ನಾಲಜೀಸ್ ಸೇರಿದಂತೆ ಅಮೆರಿಕದ ಬೃಹತ್ ರಕ್ಷಣಾ ಕಂಪನಿಗಳು ಈಗ ಭಾರತದಲ್ಲಿ ತಮ್ಮ ಅಸ್ತಿತ್ವ ಹೊಂದಿವೆ. ಯುಕೆ ಮೂಲದ ಆದರೆ ಅಮೆರಿಕದಲ್ಲಿ ಬಲವಾದ ನೆಲೆ ಹೊಂದಿರುವ BAE ಸಿಸ್ಟಂಸ್ ಕೂಡ ಇದರಲ್ಲಿ ಸೇರಿದೆ.  ಭಾರತದಲ್ಲಿನ ಚಿಕ್ಕ, ಮಧ್ಯಮ ಹಾಗೂ ಬೃಹತ್ ಕಂಪನಿಗಳ ಜೊತೆಗಿನ ಸಹಭಾಗಿತ್ವದಲ್ಲಿ ಸಂಶೋಧನೆ ಮತ್ತು ಅಭಿವೃದ್ಧಿ ಮಾಡಲು ಸಾಧ್ಯವಾಗಿದೆ. 
· ಇದಕ್ಕೆ ಉದಾಹರಣೆಯಾಗಿ ಹೇಳುವುದಾದರೆ, ಅಮೆರಿಕದ ಹೊರಗಿರುವ ರಾಷ್ಟ್ರಗಳ ಪೈಕಿ ಬೋಯಿಂಗ್ ಅತ್ಯಂತ ದೊಡ್ಡ ಸೌಲಭ್ಯವನ್ನು ಭಾರತದಲ್ಲಿ ಹೊಂದಲಿದೆ. ಬೆಂಗಳೂರಿನಲ್ಲಿ ನೂರಾರು ಭಾರತೀಯ ಎಂಜಿನಿಯರ್ ಗಳಿಗೆ ಉದ್ಯೋಗಾವಕಾಶ ಸೃಷ್ಟಿ ಆಗಲಿದೆ. ಬೋಯಿಂಗ್ ಮತ್ತು ಲಾಕ್ ಹೀಡ್ ಮಾರ್ಟಿನ್ ಅಸೆಂಬ್ಲಿ ಪ್ಲಾಂಟ್ ಹೈದರಾಬಾದಿನಲ್ಲಿ ಇದೆ. ಇಲ್ಲಿ ಬೋಯಿಂಗ್ ನ - ಅಪಾಚೆ ಹೆಲಿಕಾಪ್ಟರ್ ಫುಸಿಲೇಜ್ ಹಾಗೂ ಲಾಕ್ ಹೀಡ್ ಮಾರ್ಟಿನ್ ಸಿ-130 ಎಂಪನ್ನೆಜ್ ಮತ್ತು ಎಫ಼್-16 ವಿಂಗ್ಸ್ ಸೌಲಭ್ಯಗಳು ಕಾರ್ಯ ನಿರ್ವಹಿಸುತ್ತಿವೆ. 
· ರಕ್ಷಣಾ ಸಹಭಾಗಿತ್ವದಲ್ಲಿ ಬಲಗೊಳ್ಳುತ್ತಿರುವ ನಂಬಿಕೆ ಮತ್ತು ಶಕ್ತಿಯನ್ನು ಎತ್ತಿ ಹಿಡಿಯುತ್ತಾ ಅಮೆರಿಕ ರಫ್ತು ನಿಯಂತ್ರಣಗಳನ್ನು ಭಾರತದ ಮಟ್ಟಿಗೆ ಸಡಿಲ ಮಾಡಿದೆ. ಅಷ್ಟೇ ಅಲ್ಲದೆ ಭಾರತಕ್ಕೆ Strategic Trade Authorization, Tier-1 (STA-1) ಅನ್ನು ಕೂಡ 2018 ರಲ್ಲಿ ಕೊಡಮಾಡಿದೆ. ಈ ಸೌಲಭ್ಯವು ಭಾರತಕ್ಕೆ ಅತ್ಯಾಧುನಿಕ ರಕ್ಷಣಾ ತಂತ್ರಜ್ಞಾನದ ಪ್ರವೇಶಿಕೆಯನ್ನು ಇನ್ನೂ ಸುಲಭಗೊಳಿಸಿದೆ. ಅಮೆರಿಕದ ಆಧುನಿಕ ತಂತ್ರಜ್ಞಾನದ ಹರಿವು ಭಾರತಕ್ಕೆ ಹೆಚ್ಚು ವೇಗವಾಗಿ ಹರಿದು ಬರುತ್ತಿದೆ. ಇದರ ಲಾಭ ಭಾರತದ ರಕ್ಷಣಾ ಪಡೆಗಳಿಗೆ, ವಿಜ್ಞಾನ ವಲಯಕ್ಕೆ ಹಾಗೂ ಖಾಸಗೀ ವಲಯಕ್ಕೆ ಆಗುತ್ತಿದೆ. 

· ನಾಲ್ಕು ಬಹುಪಕ್ಷೀಯ ರಫ್ತು ನಿಯಂತ್ರಣ ಸಮಿತಿಗಳಲ್ಲಿ ಭಾರತದ ಸೇರ್ಪಡೆಗೆ ಬೆಂಬಲ ನೀಡುವಂತೆ ಬೇರೆ ದೇಶಗಳನ್ನು ಕೋರಿರುವ ಅಮೆರಿಕ ಅತ್ಯಂತ ಸೂಕ್ತ ಪ್ರಯತ್ನಗಳನ್ನು ಜಾರಿಯಲ್ಲಿಟ್ಟಿದೆ. ಜೂನ್ 2016 ರಲ್ಲಿ ಮಿಸೈಲ್ ಟೆಕ್ನಾಲಜಿ ರೆಜಿಮ್, ಡಿಸೆಂಬರ್ 2017 ರಲ್ಲಿ ವಾಸೆನಾರ್ ಅರೇಂಜ್ಮೆಂಟ್ (ವಸ್ತುಗಳು ಮತ್ತು ತಂತಜ್ಞಾನದ ದ್ವಿಬಳಕೆ) ಹಾಗೂ ಜನೆವರಿ 2018 ರಲ್ಲಿ ಆಸ್ಟ್ರೇಲಿಯಾ ಗ್ರೂಪ್ (ರಾಸಾಯನಿಕ ಮತ್ತು ಜೈವಿಕ ಆಯುಧಗಳಿಗೆ ಸಂಬಂಧಪಟ್ಟಂತೆ) ಎಂಬ ಮೂರು ಗುಂಪುಗಳಿಗೆ ಭಾರತ ಸೇರಿಕೊಂಡಿದೆ. ಇನ್ನು ಪರಮಾಣು ಸರಬರಾಜು ಗುಂಪಿಗೆ ಸೇರುವ ಪ್ರಯತ್ನ ಜಾರಿಯಲ್ಲಿ ಇದೆ. ಇದೆಲ್ಲವನ್ನು ಗಮನದಲ್ಲಿ ಇಟ್ಟುಕೊಂಡು ನೋಡುವುದಾದರೆ ಪ್ರಪಂಚದಲ್ಲೇ ಭಾರತಕ್ಕೆ ಅತ್ಯಂತ ಆಧುನಿಕ ತಂತ್ರಜ್ಞಾನದ ಹೆದ್ದಾರಿ ತೆರೆದಿದೆ. ಇದಲ್ಲದೆ ಅಣ್ವಸ್ತ್ರ ಪ್ರಸರಣ ನಿರ್ಬಂಧದ ಆಶಯವನ್ನು ಜಾರಿ ಮಾಡುವ ನಿಟ್ಟಿನಲ್ಲಿ ಭಾರತದ ಪಾತ್ರ ಹಿರಿದಾಗಿದೆ.   

ಅಮೆರಿಕ ಮತ್ತು ಭಾರತದ ರಕ್ಷಣಾ ಸಹಕಾರದ ಬಗ್ಗೆ ಹೆಚ್ಚು ಮಾಹಿತಿಗಾಗಿ https://www.spanmag.com/us-india-relationship/defense-counterterrorism-and-law-enforcement/20210104

